ԱՄՓՈՓԱԹԵՐԹ 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆ ԱՌՈՂՋԱՊԱՀԱԿԱՆ ՏԵՍՉԱԿԱՆ ՄԱՐՄԻՆ ՍՏԵՂԾԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆ ԱՌՈՂՋԱՊԱՀԱԿԱՆ ՏԵՍՉԱԿԱՆ ՄԱՐՄՆԻ ԿԱՆՈՆԱԴՐՈՒԹՅՈՒՆԸ ԵՎ ԿԱՌՈՒՑՎԱԾՔԸ ՀԱՍՏԱՏԱՏԵԼՈՒ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՕԳՈՍՏՈՍԻ 15-Ի N 1300-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, 2013 ԹՎԱԿԱՆԻ ՀՈՒԼԻՍԻ 25-Ի N 857-Ն ՈՐՈՇՄԱՆ  ՄԵՋ  ՓՈՓՈԽՈՒԹՅՈՒՆ ԿԱՏԱՐԵԼՈՒ  ԵՎ 2013 ԹՎԱԿԱՆԻ ՆՈՅԵՄԲԵՐԻ 14-Ի N 1293-Ա ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ ՈՐՈՇՄԱՆ ՆԱԽԱԳԾԻ  (այսուհետ`  Նախագիծ) 
Նախագծում կատարվել են տեխնիկական բնույթի փոփոխություններ համաձայն միջգերատեսչական նիստերի, Ֆինանսատնտեսագիտական, Սոցիալական կոմիտեների և տեսչական բարեփոխումների համակարգման խորհրդի 16-րդ և 17-րդ նիստերի քննարկումների արդյունքների 

	N
	Առաջարկության հեղինակը
	Առաջարկության բովանդակությունը
	Եզրակացությունը
	Կատարված փոփոխությունը

	1.
	ՀՀ աշխատանքի և սոցիալական հարցերի նախարարություն
	նախագծի վերաբերյալ առաջարկում է հավելված 1-ի «II. Տեսչական մարմնի  լիազորությունները» բաժնի 10-րդ կետի 7-րդ ենթակետը լրացնել նոր պարբերությամբ՝ հետևյալ բովանդակությամբ.

«ե) մինչև 18 տարեկան անձանց, ինչպես նաև հղի կամ երեխային կրծքով կերակրող կանանց և երեխա խնամող աշխատողների համար աշխատանքային օրենսդրությամբ սահմանված երաշխիքների ապահովման նկատմամբ վերահսկողության իրականացումը,»:
	Ընդունվել է
	Նախագծում ենթակետը լրացվել է:

	2.
	ՀՀ արդարադատության նախարարություն
	Նախագծի վերնագրում «ՓՈՓՈԽՈՒԹՅՈՒՆՆԵՐ» բառից հետո անհրաժեշտ է լրացնել «ԵՎ ԼՐԱՑՈՒՄՆԵՐ» բառերը, քանի որ նախագծի տեքստում նախատեսված են նաև լրացումներ:

Նույն դիտողությունը վերաբերում է նաև նախագծի 8-րդ կետին:
	Ընդունվել է 
	Նախագծի համապատասխան մասերը խմբագրվել է:

	
	
	Նախագծի 3-րդ կետը չի բխում «Իրավական ակտերի մասին» Հայաստանի Հանրապետության օրենքի 43-րդ հոդվածի պահանջներից, որոնց համաձայն` իրավական ակտում փոփոխություններ կամ լրացումներ նախատեuող կամ իրավական ակտի գործողությունը դադարեցնող իրավական ակտում տրվում է իրավական ակտի լրիվ անվանումը, իսկ նույն օրենքի 39-րդ հոդվածի 4-րդ մասի համաձայն` իրավական այլ ակտի լրիվ անվանումը հիշատակելիս դրանում հետևյալ հաջորդականությամբ ներառվում են իրավական ակտն ընդունող մարմնի անվանումը, իրավական ակտի ընդունման տարին, ամիսը (տառերով), ամսաթիվը, ակտի վերնագիրը, ակտի հերթական համարը և տեսակը:

	Ընդունվել է 
	Կետը խմբագրվել է:

	
	
	Նախագծի 8-րդ կետի 1-ին ենթակետով նախատեսվում է ՀՀ կառավարության 2002 թվականի օգոստոսի 15-ի թիվ 1300-Ն որոշման /այսուհետ՝ որոշում/ 1-ին հավելվածի 6-րդ կետում կատարել փոփոխություն և լրացում: Այդ առումով որոշման հիշյալ կետի դրույթների ճշգրիտ ձևակերպումն ապահովելու համար անհրաժեշտ է այն ամբողջությամբ շարադրել նոր խմբագրությամբ:
	Ընդունվել է 
	Համապատասխան կետերը խմբագրվել են:

	
	
	Նախագծի 8-րդ կետի 4-րդ ենթակետում «կետով» բառից հետո անհրաժեշտ է լրացնել «հետևյալ բովանդակությամբ» բառերը՝ համաձայն «Իրավական ակտերի մասին» ՀՀ օրենքի 70-րդ հոդվածի պահանջների:
	Ընդունվել է
	Համապատասխան կետերը խմբագրվել են:

	
	
	Նախագծի 8-րդ կետի 8-րդ ենթակետով լրացվող բաժնի վերնագրում «համակարգի» բառն անհրաժեշտ է փոխարինել «համակարգում գործող» բառերով՝ նկատի ունենալով նախագծով հաստատվող կանոնադրության պահանջները: Նույն ենթակետում անհրաժեշտ է ճիշտ նշել տեսչական մարմնի անվանումը, մասնավորապես՝ «առողջապահական» բառից առաջ անհրաժեշտ է լրացնել «Հայաստանի Հանրապետության» բառերը՝ նկատի ունենալով նախագծի վերնագրի և 1-ին կետի պահանջները:
	Ընդունվել է 
	Համապատասխան կետերը խմբագրվել են:

	
	
	Նախագծի 9-րդ կետում «հրապարակմանը հաջորդող» բառերն անհրաժեշտ է փոխարինել «հրապարակման օրվան հաջորդող» բառերով` նկատի ունենալով «Իրավական ակտերի մասին» ՀՀ օրենքի 46-րդ հոդվածի 2-րդ մասի պահանջները:
	Ընդունվել է
	Կետը խմբագրվել է:

	
	
	Նախագծով հաստատվող կանոնադրության /այսուհետ՝ կանոնադրություն/ 3-րդ կետից անհրաժեշտ է հանել «և սույն կանոնադրությամբ» բառերը՝ նկատի ունենալով ՀՀ Սահմանադրության 6-րդ հոդվածի պահանջները, որոնց համաձայն՝ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով: Սույն դիտողությունը բխում է նաև «Տեսչական մարմինների մասին» ՀՀ օրենքի 6-րդ հոդվածի պահանջներից, ըստ որոնց՝ տեսչական մարմնի լիազորությունները սահմանվում են օրենքներով:
	Ընդունվել է 
	Կետը խմբագրվել է: 

	
	
	Կանոնադրության տեքստում առկա է երկու 10-րդ կետ: Այդ առումով նախագծում անհրաժեշտ է պահպանել կետերի հաջորդական համարակալումը՝ նկատի ունենալով «Իրավական ակտերի մասին» ՀՀ օրենքի 41-րդ հոդվածի պահանջները:
	Ընդունվել է:
	Նախագիծը համապատասխանեցվել է «Իրավական ակտերի մասին» ՀՀ օրենքի 41-րդ հոդվածի պահանջներին:

	
	
	Կանոնադրության 10-րդ կետի 1-ին ենթակետում որպես տեսչական մարմնի լիազորություն նշվում է ՀՀ տարածքում պետական հիգիենիկ և հակահամաճարակային վերահսկողությունը, մինչդեռ «Հայաստանի Հանրապետության բնակչության սանիտարահամաճարակային անվտանգության ապահովման մասին» ՀՀ օրենքում խոսք է գնում ՀՀ տարածքում պետական հիգիենիկ և հակահամաճարակային հսկողության մասին: Այդ առումով հակասություն է առաջանում նախագծի և նշված օրենքի դրույթների միջև:
	Չի ընդունվել
	ՀՀ սահմանադրության համաձայն պետական մարմիններն իրականացնում են վերահսկողություն

	
	
	Կանոնադրության 10-րդ կետի ենթակետերի և 15-րդ կետի պարբերությունների համարակալումն անհրաժեշտ է համապատասխանեցնել «Իրավական ակտերի մասին» ՀՀ օրենքի 41-րդ հոդվածի պահանջներին:
	Ընդունվել է 
	Նախագիծը համապատասխանեցվել է «Իրավական ակտերի մասին» ՀՀ օրենքի 41-րդ հոդվածի պահանջներին:

	
	
	Կանոնադրության 10-րդ կետի 1-ին ենթակետի զ/ պարբերությունն անհրաժեշտ է հանել, քանի որ վերջինս ըստ էության կրկնում է կանոնադրության 10-րդ կետի 1-ին ենթակետի դ/ պարբերության դրույթները: Այդ առումով անհրաժեշտ է նկատի ունենալ «Իրավական ակտերի մասին» ՀՀ օրենքի 45-րդ հոդվածի 2-րդ մասի պահանջները, որոնց համաձայն՝ իրավական ակտերում պետք է բացառվեն իրավական նորմերի անհիմն կրկնությունները:
	Ընդունվել է 
	Ընդունվել է  նախագծում կատարվել է համապատասխան փոփոխությունը:

	
	
	Կանոնադրության 10-րդ կետի 7-րդ ենթակետում «Աշխատողների առողջության ու անվտանգության» բառերն անհրաժեշտ է փոխարինել «Աշխատողների առողջության պահպանման և անվտանգության ապահովման» բառերով՝ նկատի ունենալով ՀՀ աշխատանքային օրենսգրքի պահանջները:
	Ընդունվել է
	Կետը խմբագրվել է:

	
	
	Կանոնադրության 10-րդ կետի 8-րդ ենթակետում «ժամկետներ» բառից հետո անհրաժեշտ է լրացնել «դրանց վերացման համար» բառերը՝ համաձայն «Հայաստանի Հանրապետությունում ստուգումների կազմակերպման և անցկացման մասին» ՀՀ օրենքի 6-րդ հոդվածի պահանջների:
	Ընդունվել է
	Կետը խմբագրվել է:

	
	
	Կանոնադրության 10-րդ կետի 9-րդ ենթակետն անհրաժեշտ է խմբագրել և համապատասխանեցնել ՀՀ կառավարության 2015 թվականի օգոստոսի 31-ի «Հայաստանի Հանրապետության գործադիր իշխանության համակարգում գործող տեսչական մարմինների օրինակելի կանոնադրությանը և կառուցվածքին հավանություն տալու և Հայաստանի Հանրապետության կառավարության 2002 թվականի ապրիլի 18-ի նիստի N 16 արձանագրության 37-րդ կետով հավանության արժանացած արձանագրային որոշման մեջ փոփոխություններ կատարելու մասին» թիվ 40 արձանագրային որոշմամբ հաստատված օրինակելի կանոնադրության և կառուցվածքի /այսուհետ՝ օրինակելի կանոնադրություն/ 10-րդ կետի 2-րդ ենթակետի պահանջներին:
	Ընդունվել է
	Կետը խմբագրվել է:

	
	
	Կանոնադրության 16-րդ կետի դրույթներն անհրաժեշտ է խմբագրել և համապատասխանեցնել «Տեսչական մարմինների մասին» ՀՀ օրենքի 8-րդ հոդվածի 4-րդ մասի պահանջներին, մասնավորապես՝ «պատասխանատվության» բառն անհրաժեշտ է փոխարինել «կարգապահական տույժի» բառերով:
	Ընդունվել է 
	Կետը խմբագրվել է:

	
	
	Կանոնադրության 17-րդ և 23-րդ կետերով նախատեսված աշխատանքային ստաժին վերաբերող դրույթները չեն համապատասխանում օրինակելի կանոնադրության 17-րդ և 23-րդ կետերի պահանջներին:
	Ընդունվել է
	«Տեսչական մարմինների մասին» ՀՀ օրենքում կատարված փոփոխությունների հիման վրա մշակվել է նշված օրնակելի կանոնադրության մեջ փոփոխություններ կատարելու վերաբերյալ նախագիծ, որը կլուծի նաև բարձրացված հարցը:

	
	
	Կանոնադրության 21-րդ կետի 7-րդ ենթակետում «իրավունքով» բառից հետո անհրաժեշտ է լրացնել «լիազորագրեր» բառը՝ համաձայն «Տեսչական մարմինների մասին» ՀՀ օրենքի 8-րդ հոդվածի և օրինակելի կանոնադրության 21-րդ կետի պահանջների:
	Ընդունվել է
	Կետը լրացվել է:

	
	
	Կանոնադրության 22-րդ կետի դրույթները չեն համապատասխանում օրինակելի կանոնադրության 22-րդ կետի պահանջներին, որոնց համաձայն՝ տեսչական մարմնի ղեկավարի բացակայության դեպքում, նրա հանձնարարությամբ, տեսչական մարմնի ղեկավարի պարտականությունները կատարում է նրա տեղակալներից մեկը: Նշված դիտողությունը բխում է նաև կանոնադրության 16-րդ կետի պահանջից, որի համաձայն՝ տեսչական մարմնի ղեկավարն ունի երեք տեղակալ:
	Ընդունվել է
	Կետը խմբագրվել է

	
	
	Կանոնադրության 27-րդ կետն անհրաժեշտ է խմբագրել և համապատասխանեցնել «Տեսչական մարմինների մասին» ՀՀ օրենքի 18-րդ հոդվածի 1-ին մասի և օրինակելի կանոնադրության 25-րդ կետի պահանջներին, որոնց համաձայն՝ տեսչական մարմնի ֆինանսավորումն իրականացվում է լիազոր մարմնի միջոցով՝ պետական բյուջեով նախատեսված ծախսերի շրջանակում: Տեսչական մարմնի կառուցվածքային և տարածքային ստորաբաժանումների ֆինանսավորումն արտացոլվում է բյուջետային հայտում և պետական բյուջեում՝ առանձին տողով:
	Չի ընդունվել
	Նշված փոփոխությունը նախատեսվում է իրականացնել նաև «Տեսչական մարմինների մասին» ՀՀ օրենքի 18-րդ հոդվածում:

	3.
	Հայաստանի Հանրապետու​թյան քաղա​քացիական ծառայության խորհուրդ
	Նախագծում ներառված մի շարք դրույթներ չեն համապատասխանում «Տեսչական մարմինների մասին» Հայաստանի Հանրապետության օրենքի, ինչպես նաև Հայաստանի Հանրապետության կառավարության 2015 թվականի օգոստոսի 31-ի «12. Հայաստանի Հանրապետության գործադիր  իշխանության համակարգում գործող տեսչական մարմինների օրինակելի կանոնադրությանը և կառուցվածքին հավանություն տալու և Հայաստանի Հանրապետության կառավարության 2002 թվականի ապրիլի 18-ի նիստի  N 16  արձանագրության 37-րդ կետով հավանության արժանացած արձանագրային որոշման մեջ փոփոխություններ կատարելու մասին» N 40 արձանագրային որոշմամբ հաստատված (այսուհետ` օրինակելի կանոնադրություն) պահանջներին:                         Մասնա​վորապես.

«Տեսչական մարմինների մասին» Հայաստանի Հանրապետության օրենքի 3-րդ հոդվածի 1-ին մասի 1-ին կետի համաձայն՝ տեսչական մարմինը վերահսկողություն կամ օրենքով սահմանված այլ գործառույթներ իրականացնելու նպատակով սույն օրենքի հիման վրա ստեղծվող` Հայաստանի Հանրապետության գործադիր իշխանության հանրապետական մարմնի առանձնացված ստորաբաժանում է:

Օրինակելի կանոնադրության N 1 հավելվածի 1-ին կետի համաձայն՝ Հայաստանի Հանրապետության գործադիր իշխանության համակարգում գործող տեսչական մարմինը լիազոր մարմնի առանձնացված ստորաբաժանում է, որն իրականացնում է վերահսկողական և այլ գործառույթներ, ինչպես նաև օրենքով սահմանված կարգով կիրառում պատասխանատվության միջոցներ -------- բնագավառում/բնագավառներում` հանդես գալով Հայաստանի Հանրապետության անունից:

Հայաստանի Հանրապետության Նախագահի 2007 թվականի հուլիսի 18-ի «Հայաստանի Հանրապետության կառավարության և նրան ենթակա պետական կառավարման այլ մարմինների գործունեության կազմակերպման կարգը սահմանելու մասին» ՆՀ-174-Ն հրամանագրի (այսուհետ` Կարգ) 8-րդ կետի համաձայն՝  հանրապետական գործադիր մարմիններն (այսուհետ` ՀԳՄ) են` Հայաստանի Հանրապետության նախարարությունները և կառավարությանն առընթեր պետական կառավարման մարմինները: Իսկ Կարգի 15-րդ կետի համաձայն՝ ՀԳՄ-ի աշխատա​կազմի կառուցվածքում ընդգրկվում են կառուցվածքային ստորաբաժանումներ (վարչություն, բաժին, քարտուղարություն) և առանձնացված ստորաբաժանումներ (գործակալություն, տեսչություն), որոնց ներկայացվող պահանջները սահմանում է կառավարությունը:

Մինչդեռ Նախագծում չի երևում, որ Հայաստանի Հանրապետության առողջապահության նախարարության առողջապահական տեսչական մարմինը Հայաստանի Հանրապետության առողջապահության նախարարության առանձացված ստորաբաժանում է, քանի որ Նախագծում այն ներառված է, որպես Հայաստանի Հանրապետության առողջապահության նախարարության համակարգի տեսչական մարմին:

Ուստի տարակարծիք մեկնաբանություններից խուսափելու նպատակով և վերոնշյալ իրավական ակտերին համապատասխանեցնելու համար առա​ջարկում ենք՝ 

Նախագծի վերնագրի, Նախագծի և Նախագծի N 1 հավելվածի «Հայաստանի Հանրապետության առողջապահական տեսչական մարմին» բառերը համապատասխան հոլովաձևերով փոխարինել «Հայաստանի Հանրապետության առողջապահության նախարարության առողջապահական տեսչական մարմին» բառերով
	Ընդունվել է

	Կատարվել է համապատասխան փոփոխությունը:

	
	
	Նախագծի 8-րդ կետի 1-ին, 2-րդ և 8-րդ ենթակետերը հանել
  
	Ընդունվել է մասսամբ
	

	
	
	Նախագծի 8-րդ կետի 7-րդ ենթակետը խմբագրել՝ հաշվի առնելով վերոնշյալը.
	Ընդունվել է մասսամբ
	

	
	
	Նախագծի 8-րդ կետի 5-րդ ենթակետը շարադրել հետևյալ խմբագրությամբ.

«5) որոշման 1-ին հավելվածի 30-րդ կետի «տեսչություններ» բառը փոխարինել «տեսչական մարմիններ» բառերով.
	Ընդունվել է
	Կետը խմբագրվել է:  

	
	
	Հաշվի առնելով «Իրավական ակտերի մասին»  Հայաստանի Հանրապետության 

օրենքի 40-րդ հոդվածի 1-ին մասի դրույթը, ինչպես նաև այն, որ Նախագծի 2-րդ կետի   3-րդ ենթակետի համաձայն՝ հաստատվում է նաև Հայաստանի Հանրապետության առողջապահական տեսչական մարմնին ամրակցվող գույքի ցանկը` ուստի անհրաժեշտ է Նախագծի վերնագիրը «ԿԱՌՈՒՑՎԱԾՔԸ» բառից հետո լրացնել «, ԱՄՐԱԿՑՎՈՂ ԳՈՒՅՔԻ ՑԱՆԿԸ»  բառերով.
	Ընդունվել է
	Կատարվել է համապատասխան փոփոխությունը:

	
	
	Հաշվի առնելով «Իրավական ակտերի մասին» Հայաստանի Հանրապետության օրենքի 45-րդ հոդվածի 11-րդ մասի պահանջները` Նախագծի 3-րդ և 5-րդ կետերի «ՀՀ» եզրույթը փոխարինել «Հայաստանի Հանրապետության» բառերով.
	Ընդունվել է
	Կատարվել է համապատասխան փոփոխությունը:

	
	
	Նախագծի 5-րդ  կետով նախատեսված դրույթը կիրառման տեսանկյունից ինքնին հակասում է «Քաղաքացիական ծառայության մասին» Հայաստանի Հանրապետության  օրենքի 5-րդ, 18-րդ, 29-րդ հոդվածի դրույթներին, ինչպես նաև Հայաստանի Հանրապետության  քաղա​քացիական ծառայության խորհրդի 2004 թվականի մայիսի    31-ի «Ժամկետային աշխատանքային պայմանագիր կնքելու կարգը սահմանելու մասին» N 436-Ն որոշմամբ սահմանված հավելվածի դրույթներին: Նշվածը վերաբերում է նաև Նախագծի 7-րդ կետին: 

Ուստի առաջարկում ենք Նախագծի 5-րդ կետը հանել, իսկ Նախագծի 7-րդ կետը խմբագրել.
	Ընդունվել է 
	Կետը հանվել է:

	
	
	Նախագծի N 1 հավելվածի 1-ին կետի «համակարգում գործող» բառերը հանել՝ հաշվի առնելով օրինակելի կանոնադրություն N 1 հավելվածի 1-ին կետը.
	Չի ընդունվել
	Առաջարկը անհասկանալի է, քանի որ օրինակելի կանոնադրություն N 1 հավելվածի 1-ին կետով տրված է նույն սահմանումը:

	
	
	Հաշվի առնելով օրինակելի կանոնադրություն N 1 հավելվածի 2-րդ կետի 2-րդ նախադասությունը՝ Նախագծի N 1 հավելվածի 2-րդ կետի 2-րդ նախադասությունը շարադրել հետևյալ խմբագրությամբ.

«Տեսչական մարմնի կանոնադրության փոփոխությունները Հայաստանի Հանրապետության առողջապահության նախարարի կողմից Հայաստանի Հանրապետության կառավարության հաստատմանն է ներկայացվում տեսչական մարմնի կառավարման խորհրդի (այսուհետ՝ Խորհուրդ) համաձայնությամբ:».
	Ընդունվել է
	Կետը խմբագրվել է:

	
	
	Հաշվի առնելով օրինակելի կանոնադրություն N 1 հավելվածի 13-րդ կետը՝ Նախագծի N 1 հավելվածի 13-րդ կետը «պարբերականությամբ» բառից հետո լրացնել                    «` համաձայն «Տեսչական մարմինների մասին» Հայաստանի Հանրապետության օրենքի            7-րդ հոդվածի 4-րդ մասի».
	Ընդունվել է
	Կետը խմբագրվել է:

	
	
	Հաշվի առնելով օրինակելի կանոնադրություն N 1 հավելվածի 17-րդ կետը և Հայաստանի Հանրապետության կառավարության 2014 թվականի հոկտեմբերի 23-ի «Հայաստանի Հանրապետության բարձրագույն մասնագիտական կրթության մասնագիտությունների և որակավորումների ցանկը հաստատելու մասին» N 1191-Ն որոշմամբ հաստատված հավելվածի պահանջները՝ Նախագծի N 1 հավելվածի 17-րդ կետը շարադրել հետևյալ խմբագրությամբ.

«17. Տեսչական մարմնի ղեկավար կարող է նշանակվել առողջապահություն կամ տնտեսագիտություն  կամ կառավարում կամ իրավագիտություն մասնագիտությունների գծով բարձրագույն կրթություն ունեցող, վերջին 10 տարվա ընթացքում պետական կառավարման ոլորտում առնվազն 5 տարվա աշխատանքային ստաժ, որից առնվազն 3 տարին՝ ղեկավարի պաշտոնում, կամ վերջին 10 տարվա ընթացքում առնվազն 5 տարվա մասնագիտական աշխատանքային ստաժ ունեցող Հայաստանի Հանրապետության յուրաքանչյուր քաղաքացի:».
	Ընդունվել մասսամբ
	Կատարվել է համապատասխան փոփոխությունը:

	
	
	Հաշվի առնելով օրինակելի կանոնադրություն N 1 հավելվածի 21-րդ կետի 6-րդ ենթակետը՝ Նախագծի N 1 հավելվածի 21-րդ կետի 7-րդ ենթակետից հանել «կայացնում է որոշումներ,» բառերը.
	Ընդունվել է
	Կատարվել է համապատասխան փոփոխությունը:

	
	
	Հաշվի առնելով օրինակելի կանոնադրություն N 1 հավելվածի 23-րդ կետը և Հայաստանի Հանրապետության կառավարության 2014 թվականի հոկտեմբերի 23-ի «Հայաստանի Հանրապետության բարձրագույն մասնագիտական կրթության մասնագիտությունների և որակավորումների ցանկը հաստատելու մասին» N 1191-Ն որոշմամբ հաստատված հավելվածի պահանջները՝ Նախագծի N 1 հավելվածի 23-րդ կետը շարադրել հետևյալ խմբագրությամբ.

«23. Տեսչական մարմնի ղեկավարի տեղակալ կարող է նշանակվել առողջապահություն կամ տնտեսագիտություն կամ կառավարում կամ իրավագիտություն մասնագիտությունների գծով բարձրագույն կրթություն ունեցող, առնվազն 3 տարվա պետական կառավարման ոլորտի պաշտոնի, որից առնվազն 1 տարին ղեկավար պաշտոնի ստաժ կամ վերջին 10 տարվա ընթացքում առնվազն 3 տարվա մասնագիտական աշխատանքային ստաժ, որից առնվազն 1 տարին ղեկավար պաշտոնի ստաժ ունեցող Հայաստանի Հանրապետության յուրաքանչյուր քաղաքացի:».
	Ընդունվել է մասսամբ
	Կատարվել է համապատասխան փոփոխությունը:

	
	
	Նախագծի N 1 հավելվածի 10-րդ կետից հետո համարակալումը, ինչպես նաև                   10-րդ կետի 1-ին ենթակետից հետո պարբերության հայերենի այբուբենի փոքրատառերով փակագծերով համարակալումը չի համապատասխանում «Իրավական ակտերի մասին»  Հայաստանի Հանրապետության օրենքի 41-րդ հոդվածի 4-րդ և 6-րդ մասի դրույթին, ըստ որի՝ իրավական այլ ակտերի կետերի համարները տեքստից բաժանվում են միջակետով, ենթակետերը՝ փակագծերով, իսկ պարբերությունները՝ միջակետով: Ուստի անհրաժեշտ է այն համապատասխանեցնել նշված հոդվածի դրույթներին.
	Ընդունվել է
	Կատարվել են համապատասխան փոփոխությունները:

	
	
	Նախագծի N 1 հավելվածի 22-րդ կետով նախատեսված նորմի կիրառումն ապահովելու նպատակով` առաջարկում ենք այն շարադրել հետևյալ խմբագրությամբ.

«22. Տեսչական մարմնի ղեկավարի բացակայության կամ պաշտոնական պարտա​կա​նությունների կատարման անհնարինության դեպքում նրան փոխարինելու հարցը կարգավորվում է Հայաստանի Հանրապետության օրենսդրությամբ սահմանված կարգով:».
	Չի ընդունվել
	Կետը սահմանվել է, հաշվի առնելով օրինակելի կանոնադրությունը:

	
	
	Նախագծի  N 2 հավելվածում, որպես «Կառուցվածքային ստորաբաժանումներ» նախատեսված են վարչություն և բաժին: Սակայն անհրաժեշտ է հաշվի առնել Հայաստանի Հանրապետության կառավարության 2002 թվականի ապրիլի 30-ի «Հայաստանի Հանրապետության նախարարությունների աշխատակազմերի կառուցվածքային և առանձնացված ստորաբաժանումներին ներկայացվող պահանջների մասին» N 488 որոշման 5-րդ կետի 2-րդ պարբերության պահանջները, ըստ որի գործակալությունները և տեսչությունները բաղկացած են կառուցվածք ային ստորաբաժանումներից՝ բաժիններից
	Չի ընդունվել
	Տեսչական մարմիններին տրվել է առանձնահատուկ կարգավիճակ, որի կատարմանն են ուղղված Նախագծի վերոնշյալ կետերը:  

	4.
	ՀՀ բնապահպանության նախարարություն
	Հաշվի առնելով, որ Հայաստանի Հանրապետությունում  բացակայում է քիմիական նյութերի գրանցման իրավական հիմքը, ուստի անհրաժեշտ է նախագծով հաստատվող Հավելված N 1-ի 10-րդ կետի <<ժե>> պարբերությունից հանել <<քիմիական նյութերի>> բառերը


	Ընդունվել է
	Կատարվել են համապատասխան փոփոխությունները:

	5.
	ՀՀ գյուղատնտեսության նախարարություն
	Նախագծի վերնագրում «ՕԳՈՍՏՈՍԻ 23-Ի» բառերը փոխարինել «ՕԳՈՍՏՈՍԻ 15-Ի» բառերով` հաշվի առնելով, որ ՀՀ կառավարության N 1300-Ն որոշումն ընդունվել է ոչ թե օգոստոսի 23-ին, այլ` 15-ին
	Ընդունվել է
	Կատարվել են համապատասխան փոփոխությունները:

	
	
	Նախագծի 3-րդ կետը համապատասխանեցնել «Իրավական ակտերի մասին» ՀՀ օրենքի 39-րդ հոդվածի 4-րդ մասին և 43-րդ հոդվածի 1-ին մասի 2-րդ պարբերությանը, համաձայն որի` իրավական ակտի գործողությունը դադարեցնող իրավական ակտում տրվում է իրավական ակտի լրիվ անվանումը,


	Չի ընդունվել
	Նախագծում նշված է ուժը կորցնելու ենթակա որոշման լրիվ անվանումը:

	
	
	Նախագծի 6-րդ և 7-րդ կետերը,  ինչպես նաև Նախագծով հաստատվող N 1 հավելվածի (այսուհետ` Հավելված) 14-րդ կետի 6-րդ ենթակետը համապատասխանեցնել «Իրավական ակտերի մասին» ՀՀ օրենքի 43-րդ հոդվածի 7-րդ մասին,


	Չի ընդունվել
	Հասկանալի չէ թե նշված կետերը ինչով չեն համապատասխանում «Իրավական ակտերի մասին» ՀՀ օրենքի 43-րդ հոդվածի 7-րդ մասին



	
	
	Հավելվածի 8-րդ կետում «տեղակալներից» բառից հետո «որակի ապահովման ստորաբաժանումից և այլ կառուցվածքային ստորաբաժանումներից։ Տեսչական մարմինն ունի տարածքային ստորաբաժանումներ:» բառերը փոխարինել «կառուցվածքային ստորաբաժանումներից և տարածքային մարմիններից» բառերով` համաձայն N 2 հավելվածի,
	Ընդունվել է
	Կատարվել է համապատասխան փոփոխությունը:

	
	
	Հավելվածի 10-րդ կետը համապատասխանեցնել «Իրավական ակտերի մասին» ՀՀ օրենքի 41-րդ հոդվածի 6-րդ մասին


	Ընդունվել է
	Կատարվել են համապատասխան փոփոխությունները:

	
	
	Հավելվածի 10-րդ կետի 5-րդ ենթակետից հանել «և սպասարկման» բառերը` հաշվի առնելով «Մարդու արյան և դրա բաղադրամասերի դոնորության և փոխներարկումային բժշկական օգնության մասին» ՀՀ օրենքի վերնագիրը,


	Ընդունվել է
	Կատարվել է համապատասխան փոփոխությունը:

	
	
	Հավելվածի 21-րդ կետի 5-րդ ենթակետում «քանակը» բառը փոխարինել «թվաքանակը» բառով
	Չի ընդունվել
	Կետը համապատասխանում է «Տեսչական մարմինների մասին» ՀՀ օրենքի 8-րդ հոդվածի 5-րդ մասի 4-րդ կետի դրույթներին

	
	
	խմբագրել Հավելվածի 25-րդ կետում նշված «օրենսդրությամբ սահմանված նվազագույն ժամկետներ» արտահայտությունը` սահմանելով հստակ ժամկետներ,
	Չի ընդունվել
	Օրենսդրությամբ արդեն իսկ սահմանված են կետով նշված գործառույթների իրականացման հստակ ժամկետները

	
	
	Նախագծի N 2 հավելվածում հստակեցնել վարչությունների կազմում առկա բաժինների թվաքանակը
	Ընդունվել է ի գիտություն
	Ընդունվել է ի գիտություն

	6.
	ՀՀ տարածքային կառավարման և զարգացման նախարարություն
	ՀՀ առողջապահական տեսչական մարմնի կանոնադրության 1-ին կետը, առանձնացված ստորաբաժանման մասով, մեր կարծիքով, չի բխում որոշման նախագծի    8-րդ կետի 1-ին և 8-րդ ենթակետերի պահանջներից:


	Ընդունվել է ի գիտություն
	Տեսչական մարմնի այս առանձնահատկությունը սահմանված է «Տեսչական մարմինների մասին» ՀՀ օրենքի 1-ին և 5-րդ հոդվածներով:

	
	
	Հաշվի առնելով Հայաստանի Հանրապետության Սահմանադրության 6-րդ հոդվածի 1-ին մասը առաջարկում ենք նախագծի ընդունման հիմնավորմամբ նշել այն օրենքները և դրանց համապատասխան հոդվածները, որոնց հիման վրա նկարագրվել են ՀՀ առողջապահական տեսչական մարմնի լիազորությունները:


	Չի ընդունվել
	Կանոնադրության համապատասխան կետերով հղում է կատարվում բոլոր այն օրենքներին, որոնցով սահմանվումն են պետության կողմից վերահսկողություն իրականացնելու լիազորությունը, որը սույն նախագծով վերապահվում է ՀՀ ԱՆ   

	7.
	ՀՀ ֆինանսների նախարարություն
	Նախագծի 8-րդ կետը համապատասխանեցնել «Տեսչական մարմինների մասին» Հայաստանի Հանրապետության օրենքի պահանջներին՝ հաշվի առնելով, որ տեսչական մարմինները համարվում են Հայաստանի Հանրապետության գործադիր իշխանության հանրապետական մարմնի առանձնացված ստորաբաժանում:
	Չի ընդունվել
	Տեսչական մարմնի այս առանձնահատկությունը սահմանված է «Տեսչական մարմինների մասին» ՀՀ օրենքի 1-ին և 5-րդ հոդվածներով:

	8. 
	Հայաստանի Հանրապետության արտակարգ իրավիճակների նախարարություն
	Առարկություններ չկան
	Ընդունվել է ի գիտություն
	

	9.
	ՀՀ կառավարությանն առընթեր պետական գույքի կառավարման վարչություն
	Առարկություններ չկան, Միաժամանակ հայտնում եմ, որ որոշման նախագծից բացակայում է N 3 հավելվածը՝  Հայաստանի Հանրապետության առողջապահական տեսչական մարմնին ամրացվող գույքի ցանկը:


	Ընդունվել է ի գիտություն
	

	10.
	ՀՀ առողջապահության նախարարություն
	1. Առաջարկում ենք Հայաստանի Հանրապետության կառավարության որոշման նախագծի վերնագրում, տեքստում, հավելվածով հաստատվող «Հայաստանի Հանրապետության առողջապահական  տեսչական  մարմնի կանոնադրության» տեքստում, որպես ստեղծվող մարմնի անվանում, «առողջապահական տեսչական  մարմին» բառերը փոխարինել «առողջապա​հական և աշխատանքի անվտան​գության տեսչական» բառերով իր հոլովաձևերով՝ հիմք ընդունելով այն հանգամանքը, որ «Տեսչական մարմինների մասին» Հայաստանի Հանրապետության օրենքով տրվում է տեսչական մարմնի ընդհանուր բնութագրական անվանումը՝ սահմանելով, թե ինչ է  իրենից ներկայացնում տեսչական մարմինը, սակայն օրենքով չի սահմանափակվում տեսչական մարմնի անվանումը իր իրավական նպատակներին համապատասխան նախատեսելու հնարավորությունը:
	Չի ընդունվել
	Աշխատանքի պաշտպանությունը ենթադրում է նաև աշխատանքային իրավունքի պաշտպանություն, ինչը դուրս է առողջապահական տեսչական մարմնի իրավասության շրջանակներից: Տեսչական մարմնի գործառույթն է աշխատողների առողջության և անվտանգության ապահովմանն ուղղված վերահսկողության իրականացումը:

	
	
	Հիմք ընդունելով «Իրավական ակտերի մասին» ՀՀ օրենքի 40-րդ հոդվաժի 1-ին մասի պահանջը, համաձայն որի իրավական ակտի վերնագիրը պետք է համապատասխանի իրավական ակտի բովանդակությանը և հակիրճ տեղեկատվություն պարունակի դրա կարգավորման առարկայի մասին, առաջարկում ենք ՀՀ կառավարության որոշման նախագծի վերնագրում «կառուցվածքը» բառից հետո լրացնել «ամրացվող գույքի ցանկը» բառերը, նկատի ունենալով, որ նույն նախագծի 2-րդ կետի 3-րդ ենթակետով նախատեսվում է հաստատել ՀՀ առողջապահական տեսչական մարմնին ամրակցվող գույքի ցանկը, ինչպես նաև «փոփոխություններ» բառից հետո ավելացնել «և լրացումներ» բառը, քանի որ նախատեսվում է կատարել նաև լրացումներ 2002 թվականի օգոստոսի 15-ի թիվ թիվ 1300-Ն որոշման մեջ:
	Ընդունվել է
	Կատարվել են համապատասխան փոփոխությունները:

	
	
	ՀՀ կառավարության որոշման նախագծի 2-րդ կետի 3-րդ ենթակետում և 6-րդ կետում առաջարկում ենք «ամրակցել» բառը փոխարինել «ամրացնել» բառով իր համապատասխան հոլովաձևերով:
	Ընդունվել է
	Կատարվել են համապատասխան փոփոխությունները:

	
	
	Նախագծի 3-րդ կետում հստակեցման կարիք ունի այն հարցը, թե ի՞նչ ժամկետում և կարգով պետք է իրականացվի ՀՀ առողջապահության նախարարության աշխատակազմի  առողջապահական պետական տեսչության լուծարումը: Միևնույն ժամանակ, հիմք ընդունելով «Իրավական ակտերի մասին» ՀՀ օրենքի 43-րդ հոդվածի 1-ին մասի դրույթները` Հայաստանի Հանրապետության կառավարության 2013 թվականի հուլիսի 25-ի N 857-Ն որոշման անվանումը անհրաժեշտ է գրել լրիվ:
	Չի ընդունվել
	Լուծարման մասին որոշումը ուժի մեջ է մտնում նածագծի 9-րդ կետով սահմանված ժամկետում, նոր տեսչական մարմինը ստեղծվում է 4-րդ կետով սահմանված ժամկետում, իսկ 857-ն որոշման անվանում գրված է լրիվ:

	
	
	Նախագծի 5-րդ կետով նախատեսվում է մինչև օրենքով սահմանված քաղաքացիական ծառայության պաշտոն զբաղեցնելու համար մրցույթների անցկացումը և համալրումը ՀՀ առողջապահական տեսչական մարմնի աշխատանքները կազմակերպել պայմանագրային հիմունքներով, սակայն նկատի ունենալով այն հանգամանքը, որ չի բացառվում նաև տեսչական մարմնի համալրումն քաղաքացիական ծառայող չհամարվող (պայմանագրային) աշխատողներով, ապա պարզ չէ, թե պայմանագրային հիմունքներով որ աշխատողներն են իրականացնելու համապատասխան աշխատանքները՝ քաղաքացիական ծառայության կադրերի կարճաժամկետ ռեզերվից նշնակված քաղաքացիական ծառայողները, թե այլ աշխատողները, թե երկուսն էլ միասին:
	Ընդունվել է իգիտություն
	Նշված կետով որևէ սահմանափակում չի նախատեսվում, ուստի համալրումն իրականացվելու է անվտանգության ապահովման նկատառումներից ելնելով:

	
	
	Առաջարկում ենք Նախագծի 5-րդ կետում «20 տոկոսի չափով` մինչև օրենքով սահմանված քաղաքացիական ծառայության պաշտոն զբաղեցնելու համար  մրցույթների անցկացումը և» բառերը փոխարինել «30 տոկոսի չափով` մինչև օրենքով սահմանված կարգով քաղաքացիական ծառայության պաշտոնների» բառերով, նշվածով պայմանավորված 7-րդ կետի «20» թիվը փոխարինել «30» թվով: Առաջարկը պայմանավորված է այն հանգամանքով, որ հաշվի է առնվում ստեղծվող տեսչական մարմնին վերապահված հսկողության ենթակա ոլորտի մեծ ծավալը, որն իր մեջ ներառում է բնակչության սանիտարահամաճարակային անվտանգության ապահովման, դեղերի և դեղագործական գործունեության, բժշկական օգնության և սպասարկման, աշխատողների աշխատանքի անվտանգության և առողջության պահպանման բնագավառները, ինչպես նաև այդ բնագավառներում իրականացվող շարունակական միջոցառումները, որոնց ապահովումը կրում է պարտադիր բնույթ: Հաշվի առնելով սեզոնային առանձնահատկությունները՝ ամռան շոգ ժամանակահատվածում աղիքային սուր վարակիչ հիվանդությունների արձանագրման և տարածման, ինչպես նաև աշխատատեղերում դժբախտ դեպքերի առաջացման վտանգը և այդ ուղղությամբ ձեռնարկվելիք կանխարգելիչ աշխատանքների իրականացման անհրաժեշտությունը, պահանջնվում են նախատեսել ավելի մեծ թվով մարդկային (մասնագիտական աշխատողների) ռեսուրսներ:
	Չի ընդունվել
	Հաշվարկները ցույց են տալիս որ անցումային փուլում անվտանգության ապահովումը հնարավոր է իրականացնել աշխատողների  20 տոկոսի համալրմամբ:

	
	
	Նախագծի 6-րդ կետում առաջարկում ենք հստակեցնել, թե առողջապահական տեսչական մարմնին գույքը հանձնման-ընդունման ակտի հիման վրա ո՞ր մարմնին պետք է ամրացվի:
	Չի ընդունվել
	Նախագծի 6-րդ կետում հստակ նշված է, որ գույքը հանձնման-ընդունման ակտի հիման վրա ամրացվում է ՀՀ ԱՆ  առողջապահական տեսչական մարմնին:

	
	
	Նախագծի 7-րդ կետով առաջարկվում է նախատեսել դրույթներ օրենքով սահմանված կարգով Հայաստանի Հանրապետության առողջապահության նախարարության աշխատակազմի  առողջապահական պետական տեսչության լուծարվելուց հետո նոր ստեղծվող առողջապահական տեսչական մարմնի իրավահաջորդության հետ կապված հարցերը:    
	Չի ընդունվել
	Իրավահաջորդության հետ կապված հարց չի առաջանում, քանի որ գործող տեսչությունը լուծարվում է և նրա գործունեությունը դադարեցվում է առանց լիազորությունների և պարտականությունների փոխանցման:

	
	
	Հավելված 1-ով հաստատվող կանոնադրության նախագծի 2-րդ կետում առաջարկում ենք «դադարեցվում» բառը փոխարինել «դադարում» բառով` համապատասխանեցնելով այն «Տեսչական մարմինների մասին» Հայաստանի Հանրապետության օրենքի 5-րդ հոդվածի 1-ին մասի պահանջին:
	Ընդունվել է
	Կատարվել է համապատասխան փոփոխությունը:

	
	
	Նախագծի 1-ին հավելվածի 9-րդ կետի «առողջապահության» բառից հետո առաջարկում ենք ավելացնել «աշխատողների առողջության և անվտանգության ապահովման» բառերը:


	Չի ընդունվել
	Տեսչական մարմնի նպատակը առողջապահության բնագավառում անվտանգության ապահովումն է, և կարիք չկա աշխատողների առողջության և անվտանգության ապահովումը առանձնացնել, քանի որ անվտանգության ապահովումը ընդհանուր նպատակ է և ընդգրկում է նաև վերջիններիս:

	
	
	Նախագծի  հավելված 1-ի 10-րդ կետի կապակցությամբ տեղեկացնում եմ, որ առողջապահության ոլորտում վերահսկողությունը տարածվում է ինչպես իրավաբանական, այնպես էլ ֆիզիկական անձանց վրա:
	Չի ընդունվել
	Առաջարկը անհրաժեշտ է հիմնավորել` թվարկելով օրենսդրությամբ ուղղակի սահմանված այն դեպքերը, երբ վերահսկողությունը տարածվում է ֆիզիկական անձանց վրա:

	
	
	Նախագծի  հավելված 1-ի 10-րդ կետի 1-ին ենթակետի ե) պարբերությունից հանել «ոչ վարակիչ» բառերը` հաշվի առնելով, որ ոչ վարակիչ հիվանդությունների  պայմանները և պատճառները, բացի մասնագիտական հիվանդություններից, հիմնականում անհատական բնույթի են՝  պայմանավորված անձի վարքագծով,  և  դրանց պատճառների և պայմանների բացահայտումը չի իրականացվում վերահսկողական գործիքներով,  այլ իրականացվում է հանրային առողջապահական գործառույթի շրջանակում:   
	Չի ընդունվել է 
	Խոսքը վերաբերում է ոչ թե անհատական այլ զանգվածային ոչ վարակիչ հիվանդությունների մասով տեսչական մարմնին վերապահված լիազորության մասին:

	
	
	Նախագծի  հավելված 1-ի 10-րդ կետի 3-րդ, 4-րդ, 5-րդ, 6-րդ ենթակետերն առաջարկում ենք շարադրել հետևյալ խմբագրությամբ.

3) «Բնակչության բժշկական օգնության և սպասարկման մասին» Հայաստանի Հանրապետության օրենքի կամ «Դեղերի մասին» Հայաստանի Հանրապետության օրենքի կամ «Հոգեբուժական օգնության մասին» Հայաստանի Հանրապետության օրենքի կամ «Մարդու իմունային անբավարարության  վիրուսից  առաջացած  հիվանդության  կանխարգելման մասին» Հայաստանի Հանրապետության օրենքի կամ «Մարդուն օրգաններ և (կամ) հյուսվածքներ փոխպատվաստելու մասին» Հայաստանի Հանրապետության օրենքի կամ  «Մարդու արյան և դրա բաղադրամասերի դոնորության և փոխներարկումային բժշկական օգնության մասին» Հայաստանի Հանրապետության օրենքի կամ «Թմրամիջոցների և հոգեմետ (հոգեներգործուն) նյութերի մասին» Հայաստանի Հանրապետության օրենքի կամ «Երեխաներին կրծքով կերակրման խրախուսման և մանկական սննդի շրջանառության մասին» Հայաստանի Հանրապետության օրենքի կամ «Լիցենզավորման մասին» Հայաստանի Հանրապետության օրենքի (առողջապահության բնագավառի մասով) կամ «Գովազդի մասին» Հայաստանի Հանրապետության օրենքի (առողջապահության բնագավառի մասով) կամ «Ծխախոտի իրացման, սպառման և օգտագործման սահմանափակումների մասին» Հայաստանի Հանրապետության օրենքի (առողջապահության բնագավառի մասով) և դրանցից բխող նորմատիվ իրավական ակտերի շրջանակներում  «Հայաստանի Հանրապետությունում ստուգումների կազմակերպման և անցկացման մասին» ՀՀ օրենքով սահմանված կարգով ստուգումների իրականացում կամ Վարչական իրավախախտումների վերաբերյալ ՀՀ օրենսգրքի կամ «Վարչարարության հիմունքների և վարչական վարույթի մասին»  ՀՀ օրենքով սահմանված կարգով վարչական վարույթի  իրականացում և օրենքով սահմանված դեպքերում պատասխանատվության կիրառում կամ  հրամանների կամ կարգադրագրերի կամ հանձնարարագրերի կամ ցուցումների արձակում կամ առողջապահության բնագավառի կազմակերպությունների կամ անհատ ձեռնարկատերերի գործունեության վերաբերյալ առաջարկությունների ներկայացում:
	Չի ընդունվել
	Բացակայում է պատճառաբանված հիմնավորումները` վերահսկողության ոլորտի ընդլայնման վերաբերյալ: Անհրաժեշտ է նշել թվարկված օրենքներով առողջապահական տեսչական մարմնին վերապահված վերահսկման կոնկրետ ոլորտները, եթե այդպիսիք առկա են:

	
	
	Նախագծի 1-ին հավելվածի 10-րդ կետի «իրավական նորմերի» բառերը անհրաժեշտ է փոխարինել «Հայաստանի Հանրապետության օրենսդրության» բառերով:


	Ընդունվել է
	Կատարվել է համապատասխան փոփոխությունը:

	
	
	Հիմք ընդունելով «Հայաստանի Հանրապետության բնակչության սանիտարահամաճարակային անվտանգության ապահովման մասին» ՀՀ օրենքի պահանջը (հոդված 1-ին, 7-րդ հոդվածի 1-ին մասի 2-րդ կետ և 24-րդ հոդվածի 2-րդ մասը), առաջարկում ենք Նախագծի 1-ին հավելվածի 10-րդ կետի 1-ին ենթակետի «բնակչության սանիտարահամաճարակային անվտանգության ապահովման մասին» բառերը փոխարինել «սանիտարական» բառով, իսկ «հակահամաճարակային» բառից հետո լրացնել «հսկողությունը» բառով: Վերոնշվածով պայմանավորված 10-րդ կետի 1-ին ենթակետում «գ» պարբերության «բնակչության սանիտարահամաճարակային անվտանգության ապահովման մասին իրավական ակտերի» բառերը փոխարինել «սանիտարական օրենսդրության» բառերով:
	Ընդունվել է մասամբ
	Կետը մասամբ խմբագրվել է:

	
	
	«Բնակչության բժշակական օգնության և սպասարկման մասին» ՀՀ օրենքի 1-ին հոդվածի 5-րդ մասի դրույթներին համապատասխանեցնելու անհրաժեշտությամբ պայմանավորված` առաջարկում ենք Նախագծի 1-ին հավելվածի 10-րդ կետի 4-րդ ենթակետում և Նախագծի ամբողջ տեքստում  «առողջապահական ոլորտ» բառերը փոխարինել «առողջապահության բնագավառ» բառերով:
	Ընդունվել է 
	Նախագիծը խմբագրվել է:

	
	
	Հիմք ընդունելով «Հայաստանի Հանրապետության բնակչության սանիտարահամաճարակային անվտանգության ապահովման մասին» ՀՀ օրենքի 9-րդ հոդվածի 2-րդ մասի 2-րդ կետի պահանջը` առաջարկում ենք Նախագծի 10-րդ կետի 1-ին ենթակետի «ա» պարբերության «իրավաբանական» բառից հետո լրացնել «և ֆիզիկական» բառերը, «սանիտարահամաճարակային կանխարգելիչ» բառերը փոխարինել «սանիտարահիգիենիկ և հակահամաճարակային» բառերով, իսկ «միջոցառումների» բառից հետո լրացնել «կատարման» բառը:
	Ընդունվել է մասամբ
	Ֆիզիկական անձանց վերհսկողության մասով առաջարկը չի ընդունվել, քանի որ տեսչական մարմինը վերահսկողություն է իրականացնում տնտեսավարող սուբյեկտների նկատմամբ:

	
	
	Նախագծով հաստատվող հավելված 1-ի 10-րդ կետի 1-ին ենթակետի «ա» և «դ» կետերից առաջարկում ենք հանել «և ոչ պարենային արտադրանքի» բառերը, քանի որ ՀՀ սանիտարական օրենսդրությամբ գործում են ոչ պարենային արտադրանքին վերաբերող պահանջներ՝ սանիտարական կանոններ և հիգիենիկ նորմատիվներ, որոնց նկատմամբ հսկողությունը, համաձայն «Հայաստանի Հանրապետության բնակչության սանիտարահամաճարակային անվտանգության ապահովման մասին» ՀՀ օրենքի, իրականացնում է պետական հիգիենիկ և հակահամաճարակային ծառայությունը (ՀՀ ԱՆ աշխատակազմի առողջապահական պետական տեսչությունը): Նման դրույթներ են նախատեսված օրինակ Հայաստանի Հանրապետության առողջապահության նախարարի թիվ 1109-Ն առ 24.11.2005թ., թիվ 46-Ն առ 03.07.2014թ., թիվ 08-Ն առ 12.03.2014թ., թիվ 45-Ն առ 03.07.2014թ., թիվ 47-Ն առ 03.07.2014թ., թիվ 48-Ն առ 03.07.2014թ., թիվ 51-Ն առ 18.07.2014թ., թիվ 60-Ն առ 11.09.2014թ., թիվ 59-Ն առ 11.09.2014թ., թիվ 63-Ն առ 24.10.2014թ., թիվ 62-Ն առ 24.10.2014թ., թիվ 539-Ն առ 26.03.2014թ., թիվ 1191-Ն առ 14.12.2005թ., թիվ 732-Ն առ 19.04.2007թ., թիվ 50-Ն առ 11.07.2014թ., թիվ 17-Ն առ 07.05.2014թ. հրամաններով:
	Չի ընդունվել
	Ոչ պարենային արտադրանքի նկատմամբ վերահսկողությունը վերապահված է Շուկայի վերահսկողության տեսչական մարմնին:

	
	
	Նախագծով հաստատվող հավելված 1-ի 10-րդ կետի 1-ին ենթակետի «ե» պարբերության մեջ նշված երկրորդ «ու» տառը անհրաժեշտ է հանել:
	Ընդունվել է
	Կետը խմբագրվել է:

	
	
	Նախագծով հաստատվող հավելված 1-ի 10-րդ կետի 1-ին ենթակետի «զ» պարբերության «վերահսկողության շրջանակներում» բառերը առաջարկում ենք հանել:
	Չի ընդունվել
	Բնակչության առողջության վրա շրջակա միջավայրի գործոնների ազդեցության սոցիալ-հիգիենիկ զննումների (մոնիթորինգի) իրականացումը, դրանց արդյունքների վերլուծությունն ու գնահատումը տեսչական մարմինը իրականացնում է միայն իր վերհսկողության շրջանակներում:

	
	
	10-րդ կետի 1-ին ենթակետի «է» պարբերության «նմուշառումը» բառից հետո առաջարկում ենք լրացնել «և վնասակար և վտանգավոր գործոնների մակարդակների որոշման նպատակով գործիքային չափումների իրականացում, արդյունքների ամփոում և եզրակացությունների տրամադրում» բառերը:


	Ընդունվել է մասամբ
	Կետը խմբագրվել է:

	
	
	Նախագծով հաստատվող հավելված 1-ի 10-րդ կետի 1-ին ենթակետի «ը» պարբերության «տարածքում» բառից հետո անհրաժեշտ է լրացնել «բնակչության» բառը:


	Ընդունվել է 
	Կետը խմբագրվել է:

	
	
	Նախագծով հաստատվող հավելված 1-ի 10-կետի 1-ին ենթակետի «թ» պարբերությունում «աղբյուր» բառից հետո առաջարկում ենք լրացնել «ինչպես նաև առողջական վիճակի պարտադիր նախնական (աշխատանքի ընդունվելիս) և պարբերական բժշկական զննության ժամկետները և կարգը խախտելու դեպքում» բառերը, հիմք ընդունելով ՀՀ կառավարության 27.03.2003թ. N 347-Ն որոշման 1-ին հավելվածի 20-րդ կետը, համաձայն որի՝ «Այն անձինք, ովքեր չեն ենթարկվել նախնական և պարբերական բժշկական զննության, ինչպես նաև, եթե բժշկական զննության արդյունքում ախտորոշվել է սույն կարգի 10-րդ կետում նշված հիվանդություններից որևէ մեկը, Հայաստանի Հանրապետության առողջապահության նախարարության պետական հիգիենիկ և հակահամաճարակային տեսչության տարածքային մարմնի պետի որոշմամբ չեն թույլատրվում աշխատանքի` մինչև սահմանված կարգով բժշկական զննության ենթարկվելը, իսկ հիվանդության դեպքում՝ մինչև առողջացումը` համաձայն N 5 հավելվածի»:


	Չի ընդունվել
	Նշված կետի ձևակերպումը արդեն իսկ  ներառում է առաջարկվող պահանջը, և այն առանձին նշելու անհրաժեշտություն չկա: 

	
	
	Նախագծով հաստատվող հավելված 1-ի 10-րդ կետի 1-ին ենթակետի ը) և ժ) պարբերություններում   համապատասխանաբար «անձանց բժշկական զննության ենթարկելու վերաբերյալ» և «անձանց հոսպիատալացումը» բառերից առաջ  առաջարկվում է լրացնել «օրենքով սահմանված կարգով և դեպքերում» բառերը` հիմք ընդունելով այն հանգամանքը, որ նախագծի ներկայիս շարադրանքը հակասում է ՀՀ Սահմանադրությանը և գործող օրենքներին:


	Ընդունվել է 
	Համապատասխան կետերը խմբագրվել են:

	
	
	Նախագծով հաստատվող հավելված 1-ի 10-րդ կետի 1-ին ենթակետի «ժա» պարբերության «օջախներում, որտեղ առկա են վարակիչ, այդ թվում` մակաբուծային հիվանդությունների առաջացման և տարածման համար պայմաններ» բառերը փոխարինել «առաջացման և տարածման պայմանների դեպքում»:


	Չի ընդունվել
	Նախագիծը հստակ սահմանում է վերահսկողության դեպքը:

	
	
	Նախագծով հաստատվող հավելված 1-ի 10-րդ կետի 1-ին ենթակետի «ժբ» կետից հետո լրացնել նոր կետով հետևյալ բովանդակությամբ.

«պետական սահմանի անցման կետերում սանիտարահամաճարակային վերահսկողության իրականացումը սահմանային անցակետի տարածքի, սահմանը հատող մարդկանց, տրանսպորտային միջոցների և հսկողության ենթակա ապրանքների նկատմամբ»:

Ներկայացված առաջարկությունը պայմանավորված է 2014թ. մայիսի 29-ի «Եվրասիական տնտեսական միության մասին» պայմանագրի պահանջներով, որին Հայաստանի Հանրապետությունը միացել է 2014 թվականի հոկտեմբերի 10-ին: Համաձայն պայմանագրի 12-րդ հավելվածի 2-րդ բաժնի 7-րդ կետի բնակչության սանիտարահամաճարակային անվտանգության ոլորտում լիազոր մարմինները սահմանային անցակետերում իրականացնում են սանիտարահամաճարակային վերահսկողություն՝ մարդկանց, տրանսպորտային միջոցների և սանիտարահամաճարակային հսկողության ենթակա արտադրանքի և ապրանքների նկատմամբ: Նույն հավելվածի ընդհանուր դրույթներում տրված է սանիտարահամաճարակային հսկողության ենթակա արտադրանքի և ապրանքների սահմանումը և միասնական ցանկը, ինչպես նաև բնակչության սանիտարահամաճարակային անվտանգության ոլորտում լիազոր մարմին սահմանումը, ըստ որի դրանք այն մարմիններն ու կազմակերպություններն են, որոնք գործունեություն են իրականացնում տվյալ ոլորտում: Վերոգրյալ գործառույթներն իրականացնելու նպատակով պայմանագրի 12-րդ հավելվածի 2-րդ բաժնի 4-րդ կետի պահանջի համաձայն՝ անդամ երկիրը պարտավոր է սահմանային անցակետերում ստեղծել սանիտարակարանտինային կետ(եր): Ներկայումս ՀՀ-ում համաձայն «Հայաստանի Հանրապետության բնակչության սանիտարահամաճարակային անվտանգության ապահովման մասին» ՀՀ օրենքի տվյալ ոլորտում գործունեության լիազորությունները տրված են ՀՀ առողջապահության նախարարության առողջապահական պետական տեսչությանը՝ բացառությամբ սննդամթերքի անվտանգության բնագավառի: ՀՀ սահմանային բոլոր անցակետերում սահիտարահամաճարակային վերահսկողության իրականացման լիազորություններ ունեն երկու գերատեսչություններ, որոնք սահմանված են ՀՀ կառավարության 2011 թվականի  մայիսի 12-ի N 702-Ն որոշման 3-րդ հավելվածի 15-րդ և 16-րդ կետերով, համաձայն որոնց՝ «Հայաստանի Հանրապետության առողջապահության նախարարությունն իրականացնում է պետական սահմանով բացթողնվող անձանց, տրանսպորտային միջոցների, բեռների և այլ գույքի սանիտարական-կարանտինային վերահսկողություն: Հայաստանի Հանրապետության գյուղատնտեսության նախարարությունն իրականացնում է պետական սահմանով բացթողնվող կենդանիների, բեռների և այլ գույքի անասնաբուժասանիտարական և բուսասանիտարական վերահսկողություն»:

Առաջարկվող նոր կետը նպատակ ունի ոչ թե տեսչական մարմնին նոր լիազորութուն վերապահել, այլ շեշտել վերոգրյալ միջազգային պայմանագրով, ՀՀ օրենքով և ՀՀ կառավարության որոշմամբ արդեն իսկ ՀՀ առողջապահության նախարարության կազմում գործող համապատասխան լիազոր մարմնի իրավասությունը:


	Չի ընդունվել
	2014թ. մայիսի 29-ի «Եվրասիական տնտեսական միության մասին» պայմանագրի պահանջներով, որին Հայաստանի Հանրապետությունը միացել է 2014 թվականի հոկտեմբերի 10-ին: Համաձայն պայմանագրի 12-րդ հավելվածի 2-րդ բաժնի 7-րդ կետի բնակչության սանիտարահամաճարակային անվտանգության ոլորտում լիազոր մարմինները սահմանային անցակետերում իրականացնում են սանիտարահամաճարակային վերահսկողություն՝ մարդկանց, տրանսպորտային միջոցների և սանիտարահամաճարակային հսկողության ենթակա արտադրանքի և ապրանքների նկատմամբ: 

Պետական սանիտարահամաճարակային հսկողության ենթակա ապրանքների միասնական ցանկով ներկայացված արտադրանքի նկատմամբ սանիտարահամաճարակաբանական վերահսկողությունն  իրականացնում է անդամ պետության նշանակած լիազոր մարմինը,  որը ոչ պարենային արտադրանքի մասով հանդիսանում է  Շուկայի վերահսկողության տեսչական մարմինը:

	
	
	Նախագծով հաստատվող հավելված 1-ի 10-րդ կետի 1-ին ենթակետի «ժգ» պարբերությունը առաջարկում ենք խմբագրել հետևյալ բովանդակությամբ.

«ժգ. մարդու կյանքին և առողջությանը վտանգ ներկայացնող խախտումների արձանագրման դեպքում արդյունաբերական, տրանսպորտի, կապի, դպրոցների, մանկական ու բուժկանխարգելիչ հիմնարկների, առողջարանների, մշակութային, կենցաղային նշանակության շենքերի և այլ օբյեկտների, ինչպես նաև սարքավորումների, կառուցվածքների շահագործման և տեխնոլոգիական գործընթացների (բացառությամբ սննդամթերքի, կենդանական ծագման հումքի, մթերքի, կերերի, լրացակերերի, կերային խառնուրդների, կերային հավելումների, անասնաբուժական դեղերի արտադրության, իրացման, վաճառքի, պահպանման, օգտահանման կամ ոչնչացման գործընթացների) շահագործումը ժամանակավոր կասեցնելու մասին որոշումների ընդունումը (իրավասու մարմիններին առաջարկ կամ պահանջ ներկայացնելը)՝ մինչև արձանագրված սանիտարական կանոնների և հիգիենիկ նորմատիվների խախտումները վերացնելը»: 


Փոփոխման անհրաժեշտությունը կայանում է նրանում, որ մարդու կյանքի և առողջության համար ՀՀ սանիտարական օրենսդրությամբ էական նշանակություն ունեցող խախտումների բնորոշումը սահմանաված չէ: Միաժամանակ, նման տարբերակով պարբերության (լիազորության) խմբագրությամբ՝ համապատասխան կազմակերպությունների և հիմնարկների, ինչպես նաև սարքավորումների տեսակները ավելի հստակ են մատնանշվում, ինչը պայմանավորված է այն հանգամանքով, որ նշված կազմակերպություններում առկա վնասակար և վտանգավոր գործոնների (ֆիզիկական, քիմիական, բիոլոգիական և այլն) մակարդակների (վերաբերում է նաև սարքավորումներին)` ՀՀ սանիտարական օրենսդրությամբ սահմանված նորմերից գերազանցումները, կարող են պատճառ հանդիսանալ  աշխատողների և քաղաքացիների մոտ տարբեր հիվանդությունների առաջացմանը:


	Չի ընդունվել
	Առաջարկվող տարբերակը անընդունելի է, քանի որ մատնանշված ոլորտներում էական խախտումների համար պատասխանատվության միջոցները  արդեն իսկ սահմանված են օրենքով:

	
	
	Առաջարկվում է Նախագծով հաստատվող հավելված 1-ի 10-րդ կետի 1-ին ենթակետի «ժդ» պարբերության «սանիտարական կանոնների ու նորմերի, հիգիենիկ նորմատիվների» բառերը փոխարինել «սանիտարական կանոնների և հիգիենիկ նորմատիվների» բառերով` համապատասխանեցնելով ՀՀ օրենսդրության պահանջներին:


	Ընդունվել է 
	Կատարվել է համապատասխան փոփոխությունը:

	
	
	Նախագծով հաստատվող հավելված 1-ի 10-րդ կետի 1-ին ենթակետի «ժե» պարբերությունում «ընդունումը» բառից հետո առաջարկում եմ ավելացնել «օրենքով սահմանված կարգով և դեպքերում» բառերը:  
	Ընդունվել է 
	Կատարվել է համապատասխան փոփոխությունը:

	
	
	Նախագծով հաստատվող հավելված 1-ի 10-րդ կետի 1-ին ենթակետի «ի» պարբերության «սանիտարահիգիենիկ» բառը անհրաժեշտ է փոխարինել «սանիտարական կանոնների և հիգիենիկ նորմատիվների» բառերով:

	Ընդունվել է 
	Կատարվել է համապատասխան փոփոխությունը:

	
	
	Նախագծով հաստատվող հավելված 1-ի 10-րդ կետի 1-ին ենթակետի իգ) պարբերությունում առաջարկվում է հանել «ոչ վարակիչ» բառերը, իսկ «կանխարգելման նպատակով» բառերը փոխարինել «արձանագրման դեպքում» բառերով:

	Չի ընդունվել
	Լիազորությունը տեսչական մարմնին վերապահված է  «Տեսչական մարմինների մասին» ՀՀ օրենքով

	
	
	Նախագծով հաստատվող հավելված 1-ի 10-րդ կետի 1-ին ենթակետում առաջարկում ենք լրացնել նոր «իդ» և «իե»  պարբերություններ` հետևյալ բովանդակությամբ.

«իդ. վարակիչ հիվանդությունների օջախներում հակահամաճարակային միջոցառումների կազմակերպումը.

իե. տնտեսության մեջ և կենցաղում օգտագործման համար նախատեսված հումքի նոր տեսակների, տեխնոլոգիաների, նյութերի (բացառությամբ սննդամթերքի, սննդային հավելումների, սննդամթերքի հետ շփվող նյութերի ու պատրաստուկների), արտադրանքի (բացառությամբ սննդամթերքի, սննդային հավելումների), շինարարական նյութերի, կենսաբանական միջոցների, տարաների, փաթեթավորման, պլաստիկ, պոլիմերային և այլ նյութերի արտադրությունը, կիրառումն ու իրացումը կասեցնելու մասին որոշումների ընդունումն այն դեպքում, երբ դրանք հիգիենիկ փորձաքննության արդյունքներով ճանաչվել են մարդկանց կյանքի և առողջության համար վտանգավոր»:

Լրացման անհրաժեշտությունը պայմանավորված է նաև «Հայաստանի Հանրապետության բնակչության սանիտարահամաճարակային անվտանգության ապահովման մասին» ՀՀ օրենքի 7-րդ հոդվածի 1-ին մասի 5-րդ կետով և 15-րդ հոդվածով: Միաժամանակ հիգիենիկ փորձաքննության արդյունքներով վերոհիշյալ տեսականու` մարդկանց կյանքի և առողջության համար վտանգավոր ճանաչվելը, ենթադրում է որ դրանց կիրառումը ուղեկցվում է տարբեր վնասակար և վտանգավոր գործոնների առաջացմամբ և որոնց մակարդակները կամ քանակությունները գերազանցում են  ՀՀ սանիտարական օրենսդրության պահանջները: Նշված տեսականու արտադրությունը, կիրառումն ու իրացումը կասեցնելու մասին որոշումների ընդունման անհրաժեշտությունը   նույնականացվում է սույն կետի 14-րդ ենթակետով տրված հիմնավորման հետ:


	Ընդունվել է մասամբ
	Կատարվել է համապատասխան փոփոխությունը:

	
	
	Նախագծով հաստատվող հավելված 1-ի 10-րդ կետի 1-ին ենթակետի «իա» պարբերությունն առաջարկվում է համապատասխանեցնել «Տեսչական մարմինների մասին» ՀՀ օրենքի 13-րդ հոդվածի 1-ին մասի ձևակերպումներին:


	Չի ընդունվել
	Կետը համապատասխանում է «Տեսչական մարմինների մասին» ՀՀ օրենքի 13-րդ հոդվածի պահանջներին

	
	
	10-րդ կետի 4-րդ ենթակետի «դեղագործական շրջանառության» բառերը փոխարինել «դեղերի շրջանառության և դեղագործական գործունեության» բառերով:


	Ընդունվել է 
	Կատարվել է համապատասխան փոփոխությունը:

	
	
	Հավելված 1-ի 10-րդ կետի 10-րդ ենթակետի «առողջապահության» բառից հետո անհրաժեշտ է ավելացնել «աշխատողների առողջության և անվտանգության պահպանման» բառերը:
	Չի ընդունվել
	Տեսչական մարմնի նպատակը առողջապահության բնագավառում անվտանգության ապահովումն է, և կարիք չկա աշխատողների առողջության և անվտանգության ապահովումը առանձնացնել, քանի որ անվտանգության ապահովումը ընդհանուր նպատակ է և ընդգրկում է նաև վերջիններիս:

	
	
	10-րդ կետի 7-րդ ենթակետում.

ա. «Աշխատողների» բառը փոխարինել «Աշխատանքային օրենսդրությամբ և այլ իրավական ակտերով սահմանված աշխատողների» բառերով:


	Ընդունվել է ի գիտություն
	Կետը խմբագրվել է հաշվի առնելով ՀՀ արդարադատության նախարարության առաջարկությունը

	
	
	բ. «ա» պարբերությունում «այդ թվում՝» բառերից հետո «աշխատանքի անվտանգության կոլեկտիվ և անհատական պաշտպանիչ միջոցների առկայության, պահպանման և շահագործման նկատմամբ վերահսկողության իրականացումը» բառերը փոխարինել՝ «կոլեկտիվ և անհատական պաշտպանության միջոցների առկայության, պահպանման և շահագործման, աշխատանքի վայրում դժբախտ դեպքերի հաշվառման և քննման՝ սահմանված կարգի, մինչև 18 տարեկան անձանց, ինչպես նաև հղի կանանց կամ երեխա խնամող աշխատողների` աշխատանքային օրենսդրությամբ սահմանված երաշխիքների, աշխատողների աշխատաժամանակի տևողության և հանգստի ժամանակի պահպանման նկատմամբ վերահսկողության իրականացումը» բառերով:

Փոփոխության անհրաժեշտությունը պայմանավորված է հետևյալ հիմքերով.

Հայաստանի Հանրապետության Սահմանադրության 82-րդ հոդվածով ամրագրված է, որ յուրաքանչյուր աշխատող, օրենքին համապատասխան, ունի առողջ, անվտանգ և արժանապատիվ աշխատանքային պայմանների, առավելագույն աշխատաժամանակի սահմանափակման, ամենօրյա և շաբաթական հանգստի, ինչպես նաև ամենամյա վճարովի արձակուրդի իրավունք:

ՀՀ աշխատանքային օրենսգրքի (այսուհետ` Օրենսգիրք), 3-րդ հոդվածում «Աշխատանքի արդարացի պայմանների իրավունքի ապահովումը, ներառյալ անվտանգության ապահովման և հիգիենայի պահանջները բավարարող պայմանների, հանգստի իրավունքը» հռչակվել է Հայաստանի Հանրապետության աշխատանքային օրենսդրության հիմնական սկզբունքներից մեկը: Աշխատանքային օրենսդրության սկզբունքները, որպես հիմնադրույթներ ընկած են Օրենսգրքով և աշխատանքի իրավունքի նորմեր պարունակող այլ իրավական ակտերով սահմանված իրավական նորմերի հիմքում: Այսպես, Օրենսգրքի «Աշխատողների անվտանգությունը և առողջությունը» գլխում սահմանված են աշխատողների անվտանգության պահպանման և առողջության ապահովման պահանջները, գործատուների պարտականությունները, մասնավորապես` աշխատանքի նորմալ պայմանների ապահովումը, աշխատանքի միջոցները, աշխատանքի անվտանգ կատարման կազմակերպումը, աշխատողների ապահովումը պաշտպանության միջոցներով, մինչև տասնութ տարեկան անձանց աշխատանքի արգելքը, մայրության պաշտպանությունը և այլն: Իսկ Օրենսգրքի բազմաթիվ այլ հոդվածներում սահմանված են պարտադիր պահանջներ, որոնք ուղղված են աշխատողների անվտանգությանն և առողջությանը, մասնավորապես սահմանված են աշխատողների աշխատաժամանակի նորմալ տևողությունը, հանգստի ժամանակը, կրճատ և ոչ լրիվ աշխատաժամանակը, որոշակի ոլորտներում աշխատաժամանակի ռեժիմի առանձնահատկությունները, երկարացված և լրացուցիչ ամենամյա արձակուրդի տեսակները և դրանցից օգտվելու իրավունք ունեցող աշխատողների ցանկը և այլն:

Օրենսգրքի 261-րդ հոդվածի համաձայն «Կազմակերպությունում մասնագիտական հիվանդությունների և դժբախտ դեպքերի պատճառները պարզելու նպատակով անցկացվում է ծառայողական քննություն: Մասնագիտական հիվանդությունները և դժբախտ դեպքերը ենթակա են պարտադիր հաշվառման գործատուի կողմից: Մասնագիտական հիվանդությունների և դժբախտ դեպքերի հաշվառման և ծառայողական քննության կարգը սահմանում է Հայաստանի Հանրապետության կառավարությունը: ՀՀ կառավարության 2006 թվականի մարտի 23-ի N 458-Ն որոշմամբ հաստատվել են դժբախտ դեպքերի և մասնագիտական հիվանդությունների հաշվառման ու ծառայողական քննության իրականացման կարգերը:

Օրենսգրքի 4-րդ հոդվածի 1-ին մասի 5-րդ կետի համաձայն՝ աշխատանքային օրենսդրությունը սահմանում է` աշխատաժամանակի առավելագույն և հանգստի ժամանակի նվազագույն տևողությունը: 

Օրենսգրքի 140-րդ, 143-րդ, 144-րդ, 148-րդ,149-րդ, 153-րդ, 154-րդ, 155-րդ, 164-րդ հոդվածներով կարգավորվում են մինչև 18 տարեկան աշխատողների գիշերային, արտաժամյա աշխատանքներում, հերթապահության ներգրավելն արգելելու, աշխատաժամանակի և հանգստի ժամանակի տևողության և տրամադրման, իսկ ՀՀ աշխատանքային օրենսգրքի 140-րդ, 143-րդ, 144-րդ, 153-րդ, 161-րդ հոդվածներով՝ առողջության համար վնասակար և (կամ) վտանգավոր գործոնների ազդեցության պայմաններում,  ինչպես նաև ծանր ֆիզիկական կամ մտավոր և հուզական գերլարված բնույթ կրող կամ առողջության համար բացասական ներգործություն ունեցող վտանգավոր այլ պայմաններում աշխատողների արտաժամյա աշխատանքներում ներգրավելն արգելելու, աշխատաժամանակի և հանգստի ժամանակի տևողության և տրամադրման հետ կապված աշխատանքային իրավունքներն ու երաշխիքները:

Հայաստանի Հանրապետությունը միացել է մի շարք միջազգային և տարածաշրջանային կազմակերպությունների և վավերացրել է բազմաթիվ միջազգային պայմանագրեր: Մասնավորապես, Աշխատանքի Միջազգային Կազմակերպության (ԱՄԿ) «Արդյունաբերությունում և առևտրում աշխատանքի տեսչության մասին» կոնվենցիայի (Հայաստանի Հանրապետությունում ուժի մեջ է մտել 2005 թվականի դեկտեմբերի 17-ից) 3-րդ հոդվածի համաձայն աշխատանքի տեսչության համակարգի գործառույթներն են` ապահովել աշխատանքի ընթացքում աշխատողների աշխատանքի պայմանների և պաշտպանության հետ կապված իրավական դրույթների կատարումը, ինչպիսիք են աշխատանքային օրվա տևողության, աշխատավարձի, անվտանգության, առողջապահության և բարեկեցության դրույթները, երեխաների և երիտասարդների աշխատանքին առնչվող դրույթները և նմանատիպ այլ հարցերը՝ այնքանով, որքանով դրանց կատարումն ապահովելու համար լիազորված են աշխատանքի տեսուչները:

Հայաստանի Հանրապետությունը 2001 թվականին միացել է Վերանայված Եվրոպական սոցիալական խարտիային (այսուհետ` Խարտիա), իսկ 2003 թվականին` վավերացրել է այն: Խարտիայի 2-րդ հոդվածի 4-րդ մասի համաձայն՝ աշխատանքի արդար պայմանների իրավունքի արդյունավետ կիրառումը ապահովելու նպատակով Կողմերը պարտավորվում են՝ վերացնել վտանգները հատկապես անառողջ և վտանգավոր աշխատանքներում, իսկ որտեղ դեռևս հնարավոր չէ, վերացնել կամ զգալիորեն նվազեցնել այս վտանգները, ապահովել աշխատանքային ժամերի կրճատում կամ սահմանել լրացուցիչ վճարովի արձակուրդներ այդ աշխատանքներում ներգրավված աշխատողների համար, իսկ 7-րդ հոդվածի 4-րդ, 7-8-րդ մասերի համաձայն՝ երեխաների և երիտասարդների պաշտպանվածության իրավունքի արդյունավետ կիրառումը ապահովելու նպատակով Կողմերը պարտավորվում են՝ ապահովել, որ 18 տարեկանից ցածր անձանց աշխատաժամերը սահմանափակվեն՝ ելնելով նրանց զարգացման անհրաժեշտությունից և, մասնավորապես, նրանց մասնագիտական ուսման նկատառումներից, ապահովել, որ 18 տարեկանից ցածր աշխատող անձինք տարեկան նվազագույնը չորսշաբաթյա վճարովի արձակուրդի իրավունք ունենան, ապահովել, որ 18 տարեկանից ցածր աշխատող անձինք չկատարեն գիշերային աշխատանք, բացառությամբ ազգային օրենքներով կամ կանոնակարգերով սահմանված որոշակի աշխատանքների:

Խարտիայի Սոցիալական իրավունքների եվրոպական հանձնաժողովի նախադեպային իրավունքի 2006 թվականի վերլուծական ամփոփագրում նշված է, որ «Նպատակ հետապնդելով ապահովել աշխատանքի արդար պայմանների իրավունքի արդյունավետ իրականացումը` կողմերը պարտավորվում են նախատեսել լրացուցիչ վճարովի արձակուրդ կամ կրճատված աշխատանքային ժամեր այն մարդկանց համար, ովքեր աշխատում են սույնում սահմանված վտանգավոր կամ անառողջ մասնագիտություններով:

Խարտիայի 3-րդ հոդվածը սահմանում է, որ «Անվտանգ և առողջության համար անվնաս աշխատանքային պայմանների իրավունքի արդյունավետ կիրառումը ապահովելու նպատակով Կողմերը խորհրդակցելով գործատուների և աշխատողների կազմակերպությունների հետ, պարտավորվում են`

1) ձևակերպել, իրականացնել և պարբերաբար վերանայել աշխատանքային անվտանգությանը, աշխատանքային առողջությանը և աշխատանքային միջավայրին վերաբերող առանձնահատուկ ազգային քաղաքականություն: Այդ քաղաքականության առաջնային նպատակը պետք է լինի աշխատանքային անվտանգության ու առողջության բարելավումը և աշխատանքի ընթացքում ծագող, դրա հետ կապված կամ տեղի ունեցող վթարների և առողջության վնասելու հնարավորության կանխումը` մասնավորապես նվազեցնելով աշխատանքային միջավայրին հատուկ վտանգների պատճառները,

2) թողարկել անվտանգության և առողջության պահպանման կանոնակարգեր,

3) ապահովել այդ կանոնակարգերի կիրարկումը վերահսկողության միջոցներով,

4) խթանել աշխատանքային առողջության պահպանման ծառայությունների աստիճանական զարգացումը բոլոր աշխատողների համար` հիմնականում կանխիչ և խորհրդատվական գործառույթներով:

Վկայակոչված իրավանորմերի վերլուծությունը փաստում է, որ մինչև 18 տարեկան և առողջության համար վնասակար և (կամ) վտանգավոր գործոնների ազդեցության պայմաններում աշխատողների համար աշխատաժամանակի և հանգստի ժամանակի տևողության, տրամադրման առանձնահատկությունների, արտաժամյա և գիշերային աշխատանքներում ներգրավելն արգելելու երաշխիքների սահմանումը պայմանավորված է այդ աշխատողների անվտանգության ապահովմամբ և առողջության պահպանմամբ:

Այսպիսով, ՀՀ աշխատանքային օրենսդրության, ինչպես նաև միջազգային օրենսդրության (ԱՄԿ, ԵԱՏՄ, ԱՊՀ, ԵՄ) ուսումնասիրություններն ու վերլուծությունները ցույց են տալիս, որ անվտանգ և առողջության համար անվնաս աշխատանքային պայմանների իրավունքն ուղղակիորեն բխում է մարդու իրավունքների հիմնարար սկզբունքներից, և ՀՀ աշխատանքային օրենսդրությամբ և այլ իրավական ակտերով սահմանված աշխատողների անվտանգության ապահովման և առողջության պահպանման իրավական նորմերի համակարգում վերը նշված պահանջները (առաջարկությունում) հանդիսանում են առանցքային նշանակություն ունեցող հարցեր, իսկ աշխատանքի վայրում դժբախտ դեպքերի և մասնագիտական հիվանդությունների կանխարգելմանն ու դրանց թվի նվազեցմանը նպատակաուղղված կարևորագույն և արդյունավետ մեխանիզմ է հանդիսանում այդ պահանջների պահպանման նկատմամբ վերահսկողությունը:


	Ընդունվել է մասնակի
	Նախագծում կատարվել են համապատասխան փոփոխությունները: Աշխատաժամանակի և հանգստի ժամանակի վերաբերյալ սահմանված պահանջների նկատմամբ վերահսկողությունը գործնականում անհնար է իրականացնել:

	
	
	10-րդ կետի 8-րդ ենթակետի «ստուգումների» բառը առաջարկում ենք փոխարինել «վարչարարության (այդ թվում ստուգումների)» բառերով, նկատի ունենալով այն հանագամանքը, որ տեսչական մարմինը հանդիսանալով վարչական մարմին, որպես հսկողական գործառույթ Հայաստանի Հանրապետության տարածքում իրականացնում է վարչարարություն, որի մեջ ներառվում է և ստուգումները՝ «Հայաստանի Հանրապետությունում ստուգումների կազմակերպման և իրականացման մասին» ՀՀ օրենքով սահմանված կարգով և վարչական վարույթը՝ «Վարչարարության հիմունքների և վարչական վարույթի մասին» ՀՀ օրենքով սահմանված կարգով: Նշված օրենքներով սահմանված հսկողության կարգերը կիրառելու համար՝ խոչընդոտները բացառելու, ինչպես նաև դրանք կանոնադրությամբ չտարբերակելու նպատակով առաջարկվում է նման փոփոխությունը:


	Չի ընդունվել
	Վարչարարությունը որպես գործառույթ կանոնադրության մեջ ուղղակիորեն նշելը կարող է հիմք հադիսանալ կամայականության արգելքի սկզբունքի խախտման համար: 

	
	
	Նախագծով հաստատվող հավելված 1-ի 10-րդ կետի 13-րդ ենթակետի «առողջապահության» բառը առաջարկում ենք փոխարինել «իր վերահսկողության» բառերով:


	Ընդունվել է
	Կատարվել է համապատասխան փոփոխությունը

	
	
	Նախագծի  հավելված 1-ի 10-րդ կետի 2-րդ ենթակետում «ակուստիկ գործունների ազդեցության» բառերը փոխարինել «շրջակա միջավայրի վտանգավոր և վնասակար գործոնների նկատմամբ վերահսկողությունը»:


	Չի ընդունվել
	Առաջարկությունը շատ ընդհանրական է և առնչվում է այլ վերահսկողական ոլորտներին` առաջացնելով կրկնորդումներ:

	
	
	10-րդ կետի 10-րդ ենթակետի «առողջապահության» բառից հետո լրացնել «աշխատողների առողջության և անվտանգության պահպանման» բառերով:


	Ընդունվել է
	Կետը խմբագրվել է

	
	
	10-րդ կետի 13-րդ ենթակետի «առողջապահության» բառը փոխարինել «իր վերահսկողության» բառերով:


	Ընդունվել է
	Կատարվել է համապատասխան փոփոխությունը

	
	
	Նախագծի  հավելված 1-ի Առաջարկվում է 13-րդ  կետը խմբագրել` հաշվի առնելով «Տեսչական մարմինների մասին» ՀՀ օրենքի 7-րդ հոդվածի 4-րդ մասի դրույթները` Խորհուրդը նախագահում է համապատասխան ոլորտի քաղաքականությունը մշակող լիազոր մարմնի ղեկավարը կամ նրա տեղակալը: Նույն մասի 2-րդ նախադեսությունը նախատեսում է ռոտացիոն կարգ միայն այն դեպքում, երբ տեսչական մարմնի իրավասության շրջանակներում ընդգրկված են մեկից ավելի ոլորտներ: Սակայն, ՀՀ առողջապահական տեսչության  իրավասության շրջանակում  ընդգրկված է միայն առողջապահության ոլորտը հետևաբար ռոտացիոն կարգի սահմանումը չի բխում օրենքի իմաստից:


	Չի ընդունվել
	Տեսչկան մարմինը վերահսկողություն է իրականացնում նաև աշխատողների առողջության պահպանման և անվտանգության ապահովման նկատմամբ: Տվյալ բնագավառում պետական քաղաքականությունը մշավկում է նաև ՀՀ աշխատանքի և սոցիալական հարցերի նախարարությունը:

	
	
	Նախագծի 16-րդ կետում «ունի» բառից հետո առաջարկում ենք լրացնել «առնվազն» բառը:
	Չի ընդունվել
	Համաձայն իրականացված ուսումնասիրությունների և միջազգային փորձի տեսչական մարմնի բնականոն աշխատանքների իրականացման համար նախատեսվել է 3 տեղակալ

	
	
	Նախագծի 17-րդ և 23-րդ կետերում անհրաժեշտ է խմբագրել «առողջապահության մասնագիտությունների գծով բարձրագույն կրթություն» հասկացությունը, քանի որ գործող օրենսդրությամբ նման հասկացություն սահմանված չէ:


	Ընդունվել է մասամբ
	Կետերը խմբագրվել են հաշվի առնելով ՀՀ ՔԾԽ-ի ներկայացված առաջարկույունը:

	
	
	Հավելված 1-ի 23-րդ կետից առաջարկում եմ հանել «այն» բառը:


	Ընդունվել է
	Կատարվել է համապատասխան փոփոխությունը:

	
	
	Առաջարկվում է 24-րդ կետը խմբագրել հաշվի առնելով այն հանգամանքը, որ «Տեսչական մարմինների մասին» ՀՀ օրենքի 8-րդ հոդվածի 5-րդ մասի 2-րդ կետի համաձայն` տեսչական մարմնի ղեկավարն է  սահմանում է իր տեղակալների իրավասությունների շրջանակները:


	Չի ընդունվել
	Տվյալ լիազորությունը սահմանված է Նախագծի 21-րդ կետի 3-րդ ենթակետով: Կետը չի հակասում «Տեսչական մարմինների մասին» ՀՀ օրենքի 8-րդ հոդվածի 5-րդ մասի 2-րդ կետի պահանջներին:

	
	
	Նախագծի 2-րդ հավելվածում.

1) 1-ին բաժնի 1-ին կետի «շրջանառության» բառը փոխարինել «որակի ապահովման» բառերով, նիմք ընդունելով «Դեղերի մասին» ՀՀ օրենքի 16-րդ հոդվածի 2-րդ մասը, համաձայն որի՝ «Դեղերի որակի ապահովման պետական վերահսկողությունն ընդգրկում է դեղերի արտադրությունը և պատրաստումը, ներմուծումն ու իրացումը»:

2) 1-ին բաժնի 3-րդ կետի «Հիգենայի և սանիտարահամաճարակային» բառերը փոխարինել «Հիգիենիկ և հակահամաճարակային վերահսկողության վարչություն» բառերով:

3) 2-րդ բաժնի վերնագրի «Մարմիններ» բառը փոխարինել «Ստորաբաժանումներ» բառով, հիմք ընդունելով «Տեսչական մարմինների մասին» ՀՀ օրենքի 5-րդ հոդվածի 2-րդ մասը, համաձայն որի՝ «Տեսչական մարմինը կարող է ունենալ կառուցվածքային և տարածքային ստորաբաժանումներ»:


	Ընդունվել է մասամբ
	Կատարվել են համապատասխան փոփոխությունները:

	
	
	ՀՀ Սահմանադրության 6-րդ հոդվածի 1-ին մասի համաձայն՝ «Պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով» և հաշվի առնելով այն հանգամանքը, որ օրենքներով տեսչական մարմինների ոչ բոլոր լիազորություններն են ուղղակիորեն սահմանված, որի արդյունքում տեսչական մարմնի գործողությունները կարող են բողոքարկվել և ճանաչվել ոչ իրավաչափ` առաջարկվում է տեսչական մարմինների ստեղծմանը զուգընթաց  «Տեսչական մարմինների մասին» ՀՀ օրենքում լրացնել առանձին գլուխներ` սահմանելով տեսչական մարմինների կոնկրետ  լիազորությունների սպառիչ ցանկը:   


	Ընդունվել է ի գիտություն
	

	11.
	ՀՀ Քաղաքաշինության նախարարություն 

(Քաղաքաշինության պետական կոմիտե)
	1) 17-րդ կետը շարադրել հետևյալ բովանդակությամբ՝

«17. Տեսչական մարմնի ղեկավար կարող է նշանակվել Հայաստանի Հանրապետության այն քաղաքացին, ով ունի առողջապահություն կամ տնտեսագիտություն (էկոնոմիկա) և կառավարում (մենեջմենթ) կամ իրավագիտություն մասնագիտությունների գծով բարձրագույն կրթություն, պետական կառավարման ոլորտում առնվազն 5 տարվա աշխատանքային ստաժ, որից առնվազն 2 տարին՝ ղեկավար պաշտոնում, կամ վերջին 10 տարվա ընթացքում 5 տարվա մասնագիտական աշխատանքային ստաժ:»:

Առաջարկը պայմանավորմած է նրանով, որ Նախագծով ներկայացված աշխատանքային ստաժերը այնքան էլ հավասարազոր չեն, ուստի նպատակահարմար է պետական կառավարման ոլորտում աշխատանքային ստաժի համար վերջին «10 տարվա ընթացքում» սահմանափակումը հանել,
	Չի ընդունվել
	Տեսչական մարմինների մասին ՀՀ օրենքում կատարված փոփոխությունների հիման վրա մշակվել է նշված օրնակելի կանոնադրության մեջ փոփոխություններ կատարելու վերաբերյալ նախագիծ, որը կլուծի նաև բարձրացված հարցը:

	
	
	2) 21-րդ կետի 7-րդ ենթակետի «կայացնում է որոշումներ,» բառերը հանել, քանի որ «Տեսչական մարմինների մասին» Հայաստանի Հանրապետության օրենքով տեսչական մարմնի ղեկավարին նման լիազորություն վերապահված չէ,

3) Նախագծի 11-րդ կետում «տեսչական մարմնի կառավարման խորհուրդը (այսուհետ՝ Խորհուրդ)» բառերը փոխարինել «Խորհուրդը» բառով, քանի որ Նախագծի 2-րդ կետով արդեն իսկ սահմանված է, որ «տեսչական մարմնի կառավարման խորհուրդ» բառերը այսուհետ կարդալ «Խորհուրդ»,
	Ընդունվել է 

Ընդունվել է
	Կետը խմբագրվել է

Կետը խմբագրվել է

	
	
	4) Նախագծի 23-րդ կետում «առողջապահության մասնագիտությունների գծով, կամ տնտեսագիտություն (էկոնոմիկա, կառավարում, (մենեջմենթ) կամ իրավագիտություն մասնագիտություններով բարձրագույն կրթություն» բառերը փոխարինել «առողջապահություն կամ տնտեսագիտություն (էկոնոմիկա) և կառավարում (մենեջմենթ) կամ իրավագիտություն մասնագիտությունների գծով բարձրագույն կրթություն» բառերով: Միաժամանակ առաջարկվում է վերանայել «վերջին 10 տարվա ընթացքում 5 տարվա մասնագիտական աշխատանքային ստաժ» պահանջը, քանի որ նույն պահանջը նախատեսված է նաև տեսչական մարմնի ղեկավարի համար:
	Ընդունվել է ի գիտություն
	

	
	
	Նախագծի N2 հավելվածի՝

1-ին, 2-րդ, 3-րդ, 5-րդ կետերում «Բաժիններ» բառը հանել,
	Ընդունվել է 
	Բառը հանվել է

	
	
	Նախագծի N2 հավելվածի՝

6-րդ կետում «1) իրավական վերահսկողության բաժին, 2) իրավական աջակցության և փաստաթղթաշրջանառության բաժին,» բառերը հանել, քանի որ ոչ ինքնուրույն բաժինների կառուցվածքը ՀՀ կառավարության որոշմամբ չի սահմանվում:
	Ընդունվել է
	Նախագիծը խմբագրվել է

	
	
	Նախագծում առկա են որոշ տեխնիկական վրիպակներ, մասնավորապես՝ N 1 հավելվածում 10-րդ կետից հետո համարակալումը կրկնվում է, ինչպես նաև ենթակետերի` հայերենի այբուբենի փոքրատառերով նշված համարները տեքստից պետք է բաժանել միջակետով:
	Ընդունվել է 
	Նախագիծը խմբագրվել է


